
მაჭავარიანს, რომელმაც თავისი პროფესიონალიზმითა და დიდი გა
მოცდილების წყალობით მნიშვნელოვანი წვლილი შეიტანა ნაშრომის 
სრულყოფაში. 

თავის დროზე შემთხვევით არ იყო შერჩეული აღნიშული თემა და, 
ზოგადად, არც საკუთარი თავის ხილვა ახალ გამოწვევაში – დოქ
ტორანტურაში. 

მიუხედავად იმისა, რომ ვიდრე დოქტორანტურაში სწავლის გადაწ
ყვეტილებას მივიღებდი, ჩემი აკადემიური ხარისხი ორ მიმართულებას 
მოიცავდა (მაგისტრი – მენეჯმენტი, კერძო სამართალი), მაინც მნიშ
ვნელოვან საკითხად ჩავთვალე სადოქტორო თემაზე მუშაობა, რა
საც, ასევე, განაპირობებდა ჩემი თითქმის ოცწლიანი პრაქტიკული 
გამოცდილება, რომელიც სხვადასხვა წელს დაკავშირებული იყო 
რამდენიმე სფეროსთან (ენერგეტიკა, განათლება, მედიცინა), ყველა 
სფეროში ჩემს პირად მოვალეობას მენეჯმენტი წარმოადგენდა. აღ
სანიშნავია ის გარემოებაც, რომ წლების განმავლობაში მიწევდა საქარ

შუალო ბიზნესთან) ქვეყნის ეკონომიკის ზრდა, კონკურენტუნარიანობის 
ამაღლება, საშუალო ფენის ჩამოყალიბება და ა.შ., ხოლო ბიზნესი, გან
საკუთრებით, მცირე და საშუალო ბიზნესი, უნდა ვითარდებოდეს არა 
მხოლოდ დიდ ქალაქებში, არამედ რეგიონებშიც და, შესაბამისად, ქვე
ყანა უნდა შედგებოდეს თანაბრად განვითარებული რეგიონებისაგან. 
აღნიშნულ საკითხებთან დაკავშირებით საქართველოში დღესდღეობით 
პრობლემები მწვავედ დგას. 

სადისერტაციო თემაზე მუშაობისას განსაკუთრებით აღსანიშნა
ვია ჩემი სამეცნიერო ხელმძღვანელის, საქართველოს ტექნიკური 
უნივერსიტეტის პროფესორის, ეკონომიკის მეცნიერებათა დოქტორის, 
ბატონ ევგენი ბარათაშვილის ღვაწლი. მან კვალიფიციური რჩევებითა 
და ყოველმხრივი ხელშეწყობით მნიშვნელოვანი წვლილი შეიტანა 
სადისერტაციო თემის წარმატებით დამუშავებასა და დაცვაში. ამას
თანავე, მინდა აღვნიშნო სადისერტაციო ნაშრომის რეცენზენტების: 
საქართველოს ტექნიკური უნივერსიტეტის პროფესორის, ეკონომიკის 
მეცნიერებათა დოქტორის, ბატონ რამაზ ოთინაშვილისა და აკაკი 
წერეთლის სახელმწიფო უნივერსიტეტის პროფესორის, ეკონომიკის 
მეცნიერებათა და თეოლოგიის დოქტორის, ბატონ ნიკოლოზ ჩიხლაძის 
როლი, რომლებმაც თავიანთი კრიტიკული აზრითა და კვალიფიციური 
შეფასებებით ფრიად სასარგებლო რეკომენდაციები წარმოადგინეს, 
რაც გათვალისწინებულია წარმოდგენილ მონოგრაფიაში. 

მონოგრაფიაში წარმოდგენილი კვლევის შედეგების ნაწილი გა
მოქვეყნებული იყო სადოქტორო დისერტაციის დაცვამდე და ასახულია 
სადისერტაციო ნაშრომში, ხოლო ნაწილი კვლევებისა შესრულდა სპე
ციალურად აღნიშნული მონოგრაფიისთვის. ნაშრომში განხილულია 
რეგიონში ბიზნესის განვითარების პერსპექტივები და აჭარის რეგიონის მა
გალითზე მოცემულია პრობლემების დაძლევის რიგი შესაძლებლობები. 
მონოგრაფიამ მოიცვა რეგიონული ეკონომიკური პრობლემები და თა
ნამედროვე მრავალფუნქციური ბიზნესინკუბატორების მეშვეობით რე
გიონის ეკონომიკური და სოციალური მდგომარეობის გაუმჯობესების პი
რობები, ხოლო საქართველოს რეგიონების განვითარების ყოველმხრივ 
შეწონილი ანალიზი შემდგომი ნაშრომის ძირითადი თემაა.

აინტერესებს საქართველოში ბიზნესის განვითარება და, ზოგადად, სა
ერთაშორისო სტანდარტებზე ორიენტირებული საბაზრო ეკონომიკის 
ჩამოყალიბება.


